
(Inatsisartunut ilaasortaq Steen Lynge, Demokraatit)  

Inuussutissanik allagartalersuisarneq pillugu Namminersornerullutik Oqartussat nalunaarutaanni nr. 1-

imi, 2. februar 1994-imeersumi § 11 imm. 2 nummer 1-ip allanngorteqqullugu Naalakkersuisut 

peqquneqarnissaanik Inatsisartut aalajangiiffigisassaattut siunnersuut, nalunaaqutsersuisarneq aamma 

tuluttut pisinnaanngortillugu. 

(Inatsisartunut ilaasortaq Tillie Martinussen, Suleqatigiissitsisut)  

 

Siunnersuummut qujavunga, tassani siunertaavoq nioqqutissanik akikinnerusunik 

eqqussuisinnaanngornissaq, kalaallisut danskisullu allagartalersuinngikkaluarluni. Naak siunertaq 

ajunngikkaluartoq nioqqutissat tuluttut allagartalersorneqartillugit  piumasaqaatitaqanngitsumik 

akuerineqartalernissaat eqqarsarnartutut isigaara.  

Pineqartoq pillugu danskit inatsisaanni allassimavoq oqaatsit danskisut allanneqartassasut imaluunniit 

oqaatsit danskit oqaasiinnut qanittut.  Atuisartut illersorneqarnissaat pillugu. Siunnersuummi killormut 

pisoqartalernissaa siunertaavoq.  

Siunnersuutigineqarpoq tuluit oqaasii atuisartunik illersuutitut akuerisaasutut atorneqalissasut, 

innuttaasuni tuluit oqaasiinik suamik atuiffiusuni.  

Taamaattumik Naalakkersuisut allannguutissatut siunnersuutaat piumaneruarput inassutigalugulu 

allannguutissatut siunnersuut taamatut isikkoqarluni akuerineqassasoq.  

 

 

 

 

 

 


